
Annotatsiya. Maqolada sanoat korxonalarida operatsion menejment samaradorligini oshirish yo‘llari tahlil qilingan. 
Tadqiqotda asosiy vositalar, raqamlashtirish va innovatsion texnologiyalarni joriy etish orqali ishlab chiqarish jarayonlarini 
optimallashtirish masalalari ko‘rib chiqilgan. Shuningdek, inson resurslarini boshqarish hamda klaster sinergetikasining 
samaradorlikka ta’siri baholangan. Maqola ilmiy va amaliy tavsiyalar berib, korxonalarning raqobatbardoshligini oshirish 
imkoniyatlarini yoritadi.

Kalit soʻzlar: operatsion menejment, sanoat korxonalari, asosiy vositalar, samaradorlik, tekstil.
Abstract. The article analyzes ways to improve the efficiency of operational management in industrial enterprises. 
The study examines the optimization of production processes through the use of fixed assets, digitalization, and the 
implementation of innovative technologies. It also evaluates the impact of human resource management and cluster 
synergy on efficiency. The paper provides scientific and practical recommendations and highlights opportunities to 
enhance enterprise competitiveness.

Key words: operational management, industrial enterprises, fixed assets, efficiency, textile.
Аннотация. В статье анализируются пути повышения эффективности операционного менеджмента на 
промышленных предприятиях. В исследовании рассмотрены вопросы оптимизации производственных процессов 
за счет использования основных средств, цифровизации и внедрения инновационных технологий. Также 
оценено влияние управления человеческими ресурсами и кластерной синергии на эффективность. Статья 
содержит научные и практические рекомендации и раскрывает возможности повышения конкурентоспособности 
предприятий.

Ключевые слова: операционный менеджмент, промышленные предприятия, основные средства, эффективность, 
текстиль.

K I R I S H
Mamlakat iqtisodiyotini izchil rivojlantirib borish va raqobatbardoshligini oshirish sharoitida yengil sanoat 

milliy iqtisodiyotning jadal rivojlanayotgan tarmoqlaridan biri hisoblanadi. Mustaqillik yillarida, ayniqsa, mazkur 
tarmoqqa alohida e’tibor qaratilayotganligi tufayli O‘zbekiston nafaqat paxta xom ashyosi yetishtiruvchi, balki 
uni qayta ishlash salohiyati yuksalib borayotgan davlatlar qatoridan joy oldi.

Yengil sanoat tarmog‘ini hozirgi paytda tovar va xizmatlar bozorining ajralmas bir butun bo‘lagi sifatida 
qarash mumkin. Yengil sanoat milliy iqtisodiyot tarmoqlari orasida xalq iste’moli mollarini ishlab chiqaruvchi va 
bozor munosabatlari tizimida aholi ehtiyojlarini qondiruvchi eng katta tarmoq hisoblanadi.

M A V Z U G A  O I D  A D A B I Y O T L A R  S H A R H I
Sanoat korxonalarida operatsion menejment samaradorligini oshirish masalasi turli olimlar tomonidan 

atroflicha o‘rganilgan. Jumladan, Nayjel Slak [1] ishlab chiqarish jarayonlarini strategik boshqarish va 
resurslardan samarali foydalanish masalalarini tahlil qilgan. Jey Hayzer va Barri Render operatsion menejmentni 
ta’minot zanjiri va barqaror rivojlanish bilan bog‘liq holda o‘rgangan. Jeyms Vomak [2] va Daniel Jons [3] Lean 
production konsepsiyasini ishlab chiqib, yo‘qotishlarni kamaytirishga e’tibor qaratgan. Maykl Jorj [4] Six Sigma 

orqali sifatni oshirish usullarini tadqiq etgan. Maykl Porter [5] raqobat ustunligini ta’minlash strategiyalarini 
asoslab bergan. Maykl Xammer [6] biznes jarayonlarini qayta tashkil etish g‘oyasini ilgari surgan. Richard 
Cheyz [7] va F. Robert Jeykobs [8] operatsion va ta’minot zanjiri boshqaruvini integratsiyalashni o‘rgangan. 
Uilyam Stivenson esa operatsion qaror qabul qilish modellarini tahlil qilgan [9].

T A D Q I Q O T  M E T O D O L O G I YA S I
Mazkur tadqiqotda sanoat korxonalarida operatsion menejment samaradorligini oshirish masalasi tizimli 

yondashuv asosida o‘rganildi. Tadqiqot jarayonida tahlil va sintez, qiyosiy tahlil, statistik ma’lumotlarni qayta 
ishlash hamda ekspert baholash usullaridan foydalanildi. Shuningdek, “XXX-tekstil” xorijiy korxonasining asosiy 
vositalar bilan ta’minlanganligini ifodalovchi ko‘rsatkichlar iqtisodiy jihatdan tahlil qilindi.

T A H L I L  V A  N A T I J A L A R
Tadqiqot obyekti sifatida o‘rganilayotgan korxona shartli ravishda “XXX-tekstil” deb nomlandi hamda u 

xorijiy korxona sifatida 2015-yilda ish boshlagan. Faoliyati paxta xomashyosidan ip-kalava ishlab chiqarishga 
ixtisoslashgan. Paxta tolasini tarash, piltalash, piliklash, yigirish va qayta o‘rash kabi to‘rt bosqichdan iborat 
jarayon zamonaviy dastgohlarda bajarilmoqda. Korxonaning yillik ishlab chiqarish quvvati o‘rtacha 1080 
tonnani tashkil etadi. Ayni paytda korxonada 200 dan ortiq xodim mehnat qilmoqda, ularning aksariyati kasb-
hunar kollejini bitirgan yoshlardir.

Korxonaning so‘nggi yillardagi faoliyat natijalariga e’tibor beradigan bo‘lsak, korxona yildan-yilga 
samaraliroq faoliyat olib borayotganini kuzatish mumkin. Masalan, o‘tgan yilgi natijalarga ko‘ra, korxonada 5 
milliard 618 million 472 ming so‘mlik mahsulot ishlab chiqarildi. Bu ko‘rsatkich 2023-yildagiga nisbatan qariyb 
ikki barobar oshdi.

2025-yilda korxonada yaratilgan mahsulotning qariyb 75 foizi eksport qilindi. Yaqin kelajakda eksport 
qilinadigan davlatlar sonini ko‘paytirish rejalashtirilgan va bu orqali korxona iqtisodiy salohiyatini yanada 
oshirish, barqarorlashtirish hamda jahon bozoriga bosqichma-bosqich chiqib borishga erishish mumkin. Buning 
uchun korxonadagi har bir resursdan oqilona foydalanish talab etiladi.

Aynan birinchi guruh ko‘rsatkichlarini “XXX-tekstil” XK bo‘yicha aniqlab chiqsak, quyidagi natijalarga 
erishish mumkin:

1-jadval. “XXX-tekstil” xorijiy korxonasining asosiy vositalari (Av.) holatini ifodalovchi ko‘rsatkichlar

Ko‘rsatkichlarning nomi 2023-y. 2024-y. 2025-y. 2025-y.da 2023-y.ga nisbatan farqi 
(+,-)

1. Av. Umumiy mablag‘lardagi hissasi 0,67 0,51 0,28 -0,39

2. Av.ning eskirish koeffisiyenti 0,15 0,2 0,28 +0,13

3. Av.ning yaroqlilik koeffisiyenti 0,85 0,80 0,72 -0,13

Jadval ma’lumotlaridan ko‘rinib turibdiki, korxona asosiy vositalarining umumiy mablag‘lardagi hissasi 
2023-yilda 67 foiz, 2024-yilda 51 foiz va 2025-yilda 28 foizni tashkil etgan, ya’ni 39 foizga pasayish kuzatilgan. 
Asosiy vositalar eskirish koeffitsiyenti 2023-yilda 0,15, 2024-yilda 0,2, 2025-yilda 0,28 ga teng bo‘lib, ya’ni 0,13 
ga oshgan. Asosiy vositalarning yaroqlilik koeffitsiyenti 2023-yilda 0,85, 2024-yilda 0,8, 2025-yilda 0,72 ga teng.

2-jadval. Asosiy vositalari bilan ta’minlanganlikni ifodalovchi ko‘rsatkichlar
Ko‘rsatkichlarning nomi Mazmuni Aniqlanish formulasi

1. Fondlar bilan qurollanganlik 
darajasi

Bitta xodimga to‘g‘ri keladigan faol Av. qiymatini 
ifodalaydi Av.f./Is

2.Texnik ta’minlanganlik 
koeffisiyenti (Kt.t)

Ishlab chiqarish uskunalari summasining eng katta 
smenadagi ishchilar soniga nisbati I.us/Is

3.Natijaning fondlilik 
darajasi(Fond sig‘imi)

1 so‘m natija qo‘rsatkichiga qancha Av. summasi to‘g‘ri 
kelishini ko‘rsatadi Av/Q

4. O‘z mablag‘larining (Um.) 
Av. bilan ta’minlanganligi

1 so‘m o‘z mablag‘lariga qancha Av. summasi to‘g‘ri 
kelishini yoki o‘z mablag‘larinnig kapitallashganlik 
darajasini ifodalaydi

Av/O‘m

Yuqoridagi ma’lumotlardan ko‘rinib turibdiki, korxonaning asosiy vositalarida eskirish jarayoni kuzatilgan va 
buning natijasida yaroqlilik koeffitsiyenti hamda umumiy mablag‘lardagi hissasi pasayib ketgan.

Ikkinchi guruh ko‘rsatkichlari asosiy vositalar bilan ta’minlanganlikni ifodalovchi ko‘rsatkichlardir. Ikkinchi 
guruh ko‘rsatkichlarini “XXX-tekstil” XK bo‘yicha aniqlab chiqsak, quyidagi natijalarga erishish mumkin:

3-jadval. “XXX-tekstil” xorijiy korxonasining asosiy vositalar bilan ta’minlanganligini ifodalovchi ko‘rsatkichlar
Ko‘rsatkichlarning nomi 2023-y. 2024-y. 2025-y. 2025-y.da 2023-y.ga nisbatan farqi (+,-)

1.Natijaning fondlilik 
darajasi(Fond sig‘imi) 1,35 1,06 0,73 -0.62

2. O‘z mablag‘larining (Um.) 
Av. bilan ta’minlanganligi 1,28 1,06 0,38 -0,9

Jadval ma’lumotlaridan ko‘rinib turibdiki, fond sig‘imi 2023-yilda 1,35, 2024-yilda 1,06, 2025-yilda 0,73 ga 
teng bo‘lib, ya’ni 0,62 ga pasaygan. O‘z mablag‘larining asosiy vositalar bilan ta’minlanganligi 2023-yilda 1,28, 
2024-yilda 1,06, 2025-yilda 0,38 ga teng bo‘lib, ya’ni 0,9 ga pasaygan. Bu natijalar shundan dalolat beradiki, 
asosiy vositalarning eskirishi hisobiga ko‘rsatkichlar pasayib ketgan.

Uchinchi guruh ko‘rsatkichlari asosiy vositalar samaradorligini ifodalovchi ko‘rsatkichlardir.

4-jadval. Asosiy vositalar samaradorligini ifodalovchi ko‘rsatkichlar

Ko‘rsatkichlarning nomi Nimani ifodalashi (mazmuni) Aniqlanish formulasi

1. Av. Rentabelligi Av. O‘rtacha qiymatiga nisbatan SF/Avo‘r,

2. Av. Daromadliligi Av. o‘rtacha qiymatiga necha foiz daromad to‘g‘ri 
kelishini ko‘rsatadi D/Av

3. Av. natijaviyligi(fond qaytimi)

1 so‘m Av. o‘rtacha qiymatiga qancha miqdorda 
natijaviy ko‘rsatkichning (sotilgan mahsulot, tovar 
mahsuloti, tovar oboroti va h.k.) to‘g‘ri kelishini 
ifodalaydi

Q/Av

Uchinchi guruh ko‘rsatkichlarini “XXX-tekstil” XK bo‘yicha aniqlab chiqsak, quyidagi natijalarga erishishimiz 
mumkin:

5-jadval. “XXX-tekstil” xorijiy korxonasining asosiy vositalar samaradorligini ifodalovchi ko‘rsatkichlar

Ko‘rsatkichlarning nomi 2023-y. 2024-y. 2025-y. 2025-y.da 2023-y.ga nisbatan farqi (+,-)

1. Av. Rentabelligi 0,01 0,02 0,08 +0,07

2. Av. Daromadliligi 0,14 0,2 0,33 +0,19

3. Av. natijaviyligi (fond 
qaytimi) 0,78 0,97 1,31 +0,53

Jadval ma’lumotlaridan ko‘rinib turibdiki, asosiy vositalar rentabelligi 2023-yilda 0,01, 2024-yilda 0,02, 
2025-yilda 0,08 ga teng bo‘lib, ya’ni 0,07 ga oshgan. Asosiy vositalar daromadliligi 2023-yilda 0,14, 2024-yilda 
0,02, 2025-yilda 0,33 ga teng bo‘lib, ya’ni 0,19 ga oshgan. Asosiy vositalar natijaviyligi 2023-yilda 0,78, 2024-
yilda 0,97, 2025-yilda 1,31 ga teng bo‘lib, ya’ni 0,53 ga oshgan. Yuqoridagi ko‘rsatkichlarning barchasida o‘sish 
sur’atlari kuzatilgan.

Bu sur’atlarni ta’minlovchi omil sifatida ikki jihatni ko‘rsatib o‘tish mumkin: birinchidan, asosiy vositalar 
eskirishi hisobiga ularning o‘rtacha qiymati yildan-yilga kamayib borgan; ikkinchidan, korxonaning moliyaviy 
faoliyatining asosiy natijalari — daromad, sof foyda va mahsulot sotishdan tushgan tushum sezilarli darajada 
oshgan.

Korxonaning aylanma mablag‘larini o‘rganib va tahlil qilib, ular bilan bog‘liq ko‘rsatkichlarni “XXX-tekstil” 
XK faoliyati bo‘yicha aniqlab, natijalarni tahlil qilsak, dastlab korxonaning aylanma mablag‘lari tarkibini ko‘rib 
chiqamiz:

6-jadval. “XXX-tekstil” xorijiy korxonasida aylanma mablag‘lar tarkibining hisob-kitobi (2025-yil)

Ko‘rsatkichlar
Yil boshida Yil oxirida O‘zgarish

summasi, 
ming so‘m

ulushi,
%

summasi, 
ming so‘m

ulushi,
%

summasi, ming 
so‘m

Ulushi,
%

1. Ishlab chiqarish zaxiralari 69444 2 229720 2 +160276 -14

2. Tugallanmagan ishlab 
chiqarish 42022 1 121481 1 +79459 0

3. Tayyor mahsulot 942958 22 577915 6 -365043 -17

4. Qayta sotishga 
mo‘ljallangan tovarlar 0 0 0 0 0 0

5. Pul mablag‘lari 23748 1 5500099 50 +5476351 +49,5

6. Debitorlar 3133877 74 4433910 41 +1300033 -33

JAMI: 4212049 100 10863125 100

Jadval ma’lumotlaridan ko‘rinib turibdiki, aylanma mablag‘lar tarkibida ishlab chiqarish zaxiralarining hajmi 
oshgan, ya’ni yil boshida 69 444 ming so‘m, yil oxirida esa 229 720 ming so‘mni tashkil etgan. Lekin, aylanma 
mablag‘lar hajmining ko‘payishi hisobiga ularning aylanma mablag‘lardagi ulushi o‘zgarmay qolgan. E’tiborli 
jihati shundaki, pul mablag‘lari bir necha barobarga oshgan: yil boshida 23 748 ming so‘m, yil oxirida 5 500 099 
ming so‘mni tashkil etgan. Debitorlar hajmida esa kamayish kuzatilgan, ya’ni yil boshida 3 133 877 ming so‘m 
yoki aylanma mablag‘larning 74 foizi, yil oxirida esa 41 foizni tashkil etib, demak 33 foizga pasayish kuzatilgan.

Aylanma mablag‘lar tarkibida pul mablag‘larining ko‘payishi va debitorlarning kamayishi korxona faoliyati 
samaradorligini oshiradi. Chunki iqtisodiy munosabatlarda pul mablag‘lari boshqa tovar va moddiy boyliklarga 
nisbatan afzalliklarga ega. Debitorlarning kamligi esa korxonaning sotish yoki xizmat ko‘rsatish faoliyatidan 
olgan mablag‘lari o‘z vaqtida korxonaga yetib kelishini ta’minlaydi.

Ikkinchi guruh ko‘rsatkichlari aylanma mablag‘lar bilan ta’minlanganlikni ifodalovchi ko‘rsatkichlardir. Bu 
guruh ko‘rsatkichlarini “XXX-tekstil” XK bo‘yicha aniqlab chiqsak, quyidagi natijalarga erishishimiz mumkin:

7-jadval. “XXX-tekstil” xorijiy korxonasida aylanma mablag‘lar (Aym) bilan ta’minlanganlikni ifodalovchi 
ko‘rsatkichlar

Ko‘rsatkichlarning nomi 2023-y. 2024-y. 2025-y. 2025-y.da 2023-y.ga 
nisbatan farqi (+,-)

1. Aym. sig‘imi, ya’ni 1 so‘m natijaga (Q) 
to‘g‘ri keladigan Aym., so‘m 0,92 1,01 1,93 +1,01

2. 1so‘m asosiy vositalarga (Av) to‘g‘ri 
keladigan Aym., so‘m 0,75 0,95 2,62 +1,87

3. Bitta xodimga (X) to‘g‘ri keladigan Aym., 
ming so‘m 17655,8 20546,6 51241,2 +33585,4

Jadval ma’lumotlarini tahlil qilsak, misol uchun, aylanma mablag‘lar sig‘imi 2023-yilda 0,92, 2024-yilda 
1,01, 2025-yilda 1,93 ga teng bo‘lib, ya’ni 1,01 ga oshgan. 1 so‘m asosiy vositalarga to‘g‘ri keladigan aylanma 
mablag‘lar summasida hisobot davrida 1,87 ga o‘sish kuzatilgan.

Bitta xodimga to‘g‘ri keladigan aylanma mablag‘lar 2023-yilda 17 655,8 ming so‘m, 2024-yilda 20 546,6 
ming so‘m, 2025-yilda 51 241,2 ming so‘mni tashkil etib, ya’ni 33 585,4 ming so‘mga ko‘paygan. Umumiy 
qilib aytganda, aylanma mablag‘lar bilan ta’minlanganlikni ifodalovchi ko‘rsatkichlar har bir turi bo‘yicha ijobiy 
natijalarga erishilgan.

Uchinchi guruh ko‘rsatkichlari aylanma mablag‘lar samaradorligini ifodalovchi ko‘rsatkichlardir. Bu guruh 
ko‘rsatkichlarini “XXX-tekstil” XK bo‘yicha aniqlab chiqsak, quyidagi natijalarga erishishimiz mumkin:

8-jadval. “XXX-tekstil” xorijiy korxonasida aylanma mablag‘lar(Aym) samaradorligini ifodalovchi ko‘rsatkichlarni 
tahlili

Ko‘rsatkichlarning nomi 2023-y. 2024-y. 2025-y. 2025-y. da 2023-y. ga 
nisbatan farqi (+, -)

1. Aym.ning aylanuvchanligi, kunlarda 720 720 514 -206

2. Aym.ning aylanuvchanlik koeffisiyenti, 
martada 0,5 0,5 0,7 +0,3

3. Aym.ning rentabelligi 0,54 0,62 0,74 +0,2

4. Aym.ning daromadliligi 0,14 0,16 0,19 +0,05

5. Debitorlarning aylanuvchanligi (kunlarda) 270 269 284 +14

Korxonada aylanma mablag‘lar samaradorligi ko‘rsatkichlariga e’tibor bersak, aylanma mablag‘lar 
aylanuvchanligi hisobot davrida 720 kundan 514 kunga tushgan bo‘lsa-da, bu holat biroz salbiy, ya’ni bir yildan 
ortiq darajada saqlanib qolgan. Koeffitsiyent jihatidan qaralsa, 0,2 ga o‘sish kuzatilgan. Aylanma mablag‘lar 
rentabelligida 20 foiz o‘sishga erishilgan. Aylanma mablag‘lar daromadliligi 2023-yilda 0,14 bo‘lsa, 2024-yilda 
0,16, 2025-yilda 0,19 ni tashkil etib, ya’ni 0,05 ga oshgan. Debitorlarning aylanuvchanligi esa 14 kunga oshgan.

Umumiy olib qaralganda, aylanma mablag‘lar bilan bog‘liq deyarli barcha ko‘rsatkichlarda ijobiy o‘sish 
sur’atlari kuzatilgan. Ayrim kamchiliklarning umumiy o‘sishga ta’siri sezilarli bo‘lmagan.

Rentabellik ko‘rsatkichlarini aniqlashdan maqsad — ularni aniqlash va tahlil qilish, shuningdek, ularga ta’sir 
etuvchi omillarni o‘rganish orqali ichki imkoniyatlarni aniqlash hamda tahlil qilinayotgan korxona faoliyatining 
samaradorligini oshirish yo‘llarini ishlab chiqishdan iboratdir.

Rentabellik ko‘rsatkichlarini “XXX-tekstil” XK bo‘yicha aniqlab chiqsak, quyidagi natijalarga erishishimiz 
mumkin:

9-jadval. “XXX-tekstil” xorijiy korxonasi rentabelligini ifodalovchi ko‘rsatkichlar tahlili

Ko‘rsatkichlarning nomi 2024-y. 2025-y. 2025-y. da 2024-y. ga nisbatan 
farqi (+,-)

1. Ishlab chiqarish faoliyati rentabelligi 1,62 8,74 +7,12

2. Sotilgan mahsulot rentabelligi 1,34 6,56 +5,22

3. Asosiy vositalar rentabelligi 0,02 0,08 +0,06

4. Aylanma mablag‘lar rentabelligi 0,62 0,74 +0,12

5. Mehnat salohiyati rentabelligi 28151 173757 +145606

6. O‘z mablag‘lari rentabelligi 3,01 4,05 +1,04

7. Ishlab chiqarish fondlari rentabelligi 2,01 3,11 +1,1

8. Aktivlar rentabelligi 1,08 2,28 +1,2
Manba: “XXX-TEKSTIL” XK ma’lumotlari asosida tayyorlandi

Korxona faoliyatining rentabellik ko‘rsatkichlari yuqoridagi jadval orqali ko‘rinib turibdiki, ishlab chiqarish 
faoliyatidagi rentabellik hisobot davrida 7,12 foizga o‘sgan; sotilgan mahsulot rentabelligi 5,22 foizga oshgan; 
asosiy vositalar rentabelligi 0,06 ga; aylanma mablag‘lar rentabelligi 0,12 ga; mehnat salohiyati rentabelligi 
145 606 ming so‘mga; o‘z mablag‘lari rentabelligi 1,04 foizga; ishlab chiqarish fondlari rentabelligi 1,1 foizga; 
aktivlar rentabelligi 1,2 foizga oshgan. Umumiy qilib aytganda, barcha rentabellik ko‘rsatkichlarida o‘sish 
sur’atlari kuzatilgan.

X U L O S A  V A  T A K L I F L A R
Tahlildan ko‘rinib turibdiki, “XXX-tekstil” XK so‘nggi yillarda samarali rivojlanishga erishgan. Asosiy 

vositalarning eskirishi va umumiy mablag‘lardagi hissasi pasaygan bo‘lsa-da, ularning rentabelligi hamda 
daromadliligi sezilarli darajada oshgan. Aylanma mablag‘lar bilan ta’minlanganlik va samaradorlik ko‘rsatkichlari 
ham ijobiy o‘zgargan bo‘lib, bu pul mablag‘larining ko‘payishi va debitorlarning kamayishi bilan bog‘liq. Barcha 
rentabellik ko‘rsatkichlari o‘sishni namoyon etib, korxonaning iqtisodiy samaradorligi va eksport salohiyatining 
mustahkamlanishini tasdiqlaydi. Shu bilan birga, resurslardan oqilona foydalanish va innovatsiyalarni joriy etish 
muhim ahamiyatga ega.

